
Dikjarazzjoni bil-miktub dwar il-ftuħ tal-akkademja tat-teoloġija fil-gżira ta’ Halki

Il-Parlament Ewropew,

– wara li kkunsidra l-Artikolu 123 tar-Regoli ta’ Proċedura tiegħu,

A. wara li kkunsidra r-Riżoluzzjoni tiegħu tat-12 ta' Marzu 2009 dwar ir-Rapport ta' Progress 
tal-2008 dwar it-Turkija,

B. wara li kkunsidra l-konklużjonijiet tal-Kunsill tas-16 ta’ Novembru 2009 dwar il-libertà 
tar-reliġjon jew tat-twemmin,

C. wara li kkunsidra l-impenn sod tal-UE favur il-promozzjoni u s-salvagwardja tal-libertà 
tar-reliġjon,

D. billi kull twemmin għandu d-dritt li jipprovdi edukazzjoni reliġjuża,

E. billi l-akkademja tat-teoloġija fil-gżira ta’ Halki (Heybeliade) ġiet magħluqa mill-
awtoritajiet Torok fl-1971,

F. billi l-Patrijarkat Ekumeniku b’hekk tilef l-opportunità li jħarreġ qassisin u teologi lajċi, u 
dan huwa theddida serja għall-ġejjieni tal-Knisja Ortodossa u l-Insara fit-Turkija, 

G. wara li kkunsidra dikjarazzjonijiet reċenti mill-Ministru tal-Kultura Tork, Ertuğrul Günay, 
dwar prospetti li l-iskola terġa tiftaħ,

1. Jistieden lill-awtoritajiet Torok biex jerġgħu jiftħu l-akkademja tat-teoloġija fil-gżira ta’ 
Halki;

2. Iqis din id-deċiżjoni bħala importanti, mhux biss għall-Patrijarkat Ekumeniku iżda wkoll 
għall-impenn tat-Turkija favur id-djalogu u biex tiżgura l-libertà tar-reliġjon;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni, lill-parlamenti tal-Istati Membri, u 
lill-Gvern tat-Turkija.


